
Chè Paran oswa Responsab Legal,

Komite pou Edikasyon Espesyal (Committee on Special Education, CSE) te

idantifye pitit ou kòm yon elèv ki kalifye pou patisipe nan Evalyasyon Altène Eta

New York (New York State Alternate Assessment, NYSAA). Lekòl yo itilize

NYSAA pou evalye pwogrè sèten elèv andikape nan prensip aprantisaj altène

pou Lang ak Literati Angle (English language arts, ELA), matematik, syans ak

syans sosyal.

Yo te devlope NYSAA pou sèten elèv andikape pou asire yo jwenn pwogram

debaz la. Yo evalye elèv yo sou travay ki annamoni avèk egzijans pou

pèfòmans nan nivo klas yo. Rapò sa a montre rezilta pou pitit ou, epi ou ta

dwe itilize li kòm yon pwen kòmansman pou ede ou konprann siksè pitit ou.

Ou kapab jwenn plis enfòmasyon sou siksè ak posiblite pitit ou depi ou revize

travay li fè nan salklas li, lòt evalyasyon ki baze sou prensip, ak rapò sou

pwogrè yo pandan ane a; depi ou patisipe nan rankont paran-pwofesè; nan

reyinyon CSE yo, epitou depi ou devlope yon patenarya serye avèk pwofesè

pitit ou.

Sèvi avèk rapò sa a pou pale 

avèk pwofesè pitit ou oswa 

avèk responsab lekòl li.

Ale sou Entènèt nan sitwèb

Depatman an nan

www.NYSParents.com pou 

jwenn plis enfòmasyon.

Yo te evalye pèfòmans pitit ou sou

Endikatè Nivo Klas Altène (AGLI) 

sa yo:*

Lekti pou Enfòmasyon ak Entèpretasyon
Elèv la ap idantifye lide prensipal epi/oswa l ap sipòte detay ki 

nan tèks (yo) ki gen anpil enfòmasyon

Redaksyon pou Enfòmasyon ak Entèpretasyon
Elèv la ap transmèt repons yo pou kesyon literal sou tèks fòmèl

(kimoun, kisa, ki kote, kilè, epi/oswa kijan)

* Yo mande elèv la pou reyalize de (2) endikatè nivo klas altène

pou yon matyè debaz nan yon nivo klas patikilye. Si yo montre

yon sèl endikatè anwo a, elèv la te resevwa yon sèl nòt pou

endikatè sa a nan matyè debaz la. Prèv ki pa konplè pou youn

oswa plis endikatè ap bese nivo pèfòmans elèv la, menmsi elèv la

te eseye toulède endikatè yo.

** Deskripsyon konesans, ladrès, ak entèpretasyon yo mande elèv

pou montre yon fason pou li ka satisfè egzijans yo nan chak nivo

pèfòmans.

Kisa Nivo Pèfòmans Vle Di?

Deskriptè Nivo Pèfòmans Altène**

pou NYSAA:

-Pèfòmans elèv la kòrèk souvan

-Elèv la montre souvan li konprann AGLI yo

-Elèv la angaje yon fason dinamik nan travay klas la avèk

sipò okazyonèl (sètadi, endis ak/oswa endis ak mesaj ki

depase enpòtans aranjman pou IPE)

-Elèv la patisipe souvan nan tèks oswa elèv la li tèks pou

rasanble done, li konpare epi/oswa opoze sijè epi/oswa li fè

konklizyon ki baze sou tèks la; epi/oswa

-Elèv la montre souvan li itilize ladrès pou rezoud pwoblèm

ak mwayen pou reflechi sou analiz (sètadi, idantifye lide,

pwendvi ak validite enfòmasyon yo, elatriye), oswa li fè

prediksyon oswa li fòme yon pwendvi; epi/oswa

-Elèv la montre souvan li gen mwayen pou note, fè rezime

oswa itilize redaksyon konvenkan (pa egzanp, imaj, senbòl,

objè, elatriye)

Kisa ki Genyen Apre?

Revize rezilta evalyasyon sa a avèk chak pwofesè pitit ou 

pou konprann pwen fò ak bezwen pitit ou.

Pale avèk Komite a sou Edikasyon Espesyal konsènan pwogram,

korikolòm ak enstriksyon pitit ou.

Travay avèk lekòl pitit ou pou detèmine plan aksyon ki pi

apwopriye ki ta pèmèt pitit ou reyalize tout sa li kapab.

Ale sou Entènèt nan sitwèb 
www.NYSParents.com pou jwenn:

• Resous pou paran elèv ki bezwen sèvis edikasyon
espesyal

• Enfòmasyon sou Evalyasyon Altène Eta New York

•
Enfòmasyon sou fason pou ede elèv andikape yo
amelyore ladrès yo nan lekti

• Resous pou pwofesè k ap chèche amelyore fason
yo bay enstriksyon pou elèv andikape yo

Plis enfòmasyon sou NYSAA:

rezilta pou

ID Elèv Lokal

Nòt Egzamen

Lekòl

Distri

Pou satisfè Prensip Aprantisaj Altène Eta New York (New York State Alternate Learning Standards), elèv yo

dwe bay pèfòmans nan Nivo 3 NYSAA oswa nan nivo ki pi wo. Pèfòmans pitit ou nan evalyasyon altène:

Matyè yo evalye nan NYSAA: annamoni avèk

prensip aprantisaj ak pwogram debaz nivo klas yo Komisyon

Regents Eta New York (New York State Board of Regents) mete

anplas pou tout elèv yo.

Yo evalye pèfòmans elèv yo sou Endikatè Nivo Klas Altène

(Alternate Grade Level Indicators, AGLI). AGLI yo se deskriptè

egzijans pou pèfòmans elèv pou elèv ki gen andikap grav pou

aprann ki annamoni avèk pwogram debaz nivo klas Komisyon

Regents mete anplas pou tout elèv yo.

Kijan yo Detèmine Nivo 

Pèfòmans lan?


